
vaš registruibe e kandidatengo vaš instruktoria 

Republikako instituti vaš statistika dela putardo akharibe sa interesuime kandidatjenge ano vakti e 24. junea (e 9.00 sahatenda) dži 3. juli 2022. beršeste  (dži 20.00 sahatia) te registruinenpe vaš buti instruktroeski savo ka ažutinol ano realizuibe e Registruibasko e dizutnengo, kherengo thaj apartmanengo 2022. 
Interesuime kandidatia šaj te registruinenpe striktno pheriba elektronsko formjulari ano veb-sajti Republikake institutesko vaš statistika  www.stat.gov.rs и popis2022.stat.gov.rs. 

Bukja instruktoreske 
Instruktoria siolen obligacia te aven ano pandždivengo treningi, te sikljon metodologia e Registruibaski thaj bukjaki ano aplikacie vaš khedipe e gendjengo thaj monitoring, te sikljon pandždivengo treningi vaš kandidatia save ka keren registracia, thaj vaš teritoria kote ka keren buti sar te dikhen o toki e registruibasko, te keren kontrola e aver dženengi save kerena registracia savi dendi olenge, te den manglino saikeribe thaj te ažutinen olenge ani buti thaj sar te resen biresline situacie ano hramibe. Jekh instruktori, ano proseko, đevaptuno sito vaš monitoring efta instruktorengo save hraminena. 

Vakti e angažuibasko
e 23. avgustea dži 31. oktobri 2022. beršeste
Leparibe: ano vakti e treningesko e kandidatengo vaš registruibe, gatiaripe vaš buti ano tereni thaj ano toki e terensko realizaciako e Registruibasko, ulavibe e butikerdutne vaktesko kerelape ano jekhipe e Planea aktivnostjengo thaj šaj te dikhljarol ini buti e vikendea. 

Fundone forme save o kandidati manglape te pherol: 
· te ovol ole raštrako lil e Republikako Srbia;  
· registruimo bešipe jase vaktesko bešipe ani Republika Srbia; 
· majhari 18 berša ano momenti kana pherela formulari vaš kandidati;
· kaj agorisinga majhari štarberšengo maskarutno edukuibe;
· kaj na sine došalutno ano doš e phaniba pale majhari šov maseka, kaj opipe kandidati nane legardo rodipe thaj kaj opipe kandidati nane legardo došalipasko procesi. 

Ulavde forme save o kandidati manglape te pherol: 
· te pindžarol buti ano kompjuteri (MS Office, internet) – dikhljardo testiribe e kandidatengo; 
· šajipe vaš te kerol buti e pere kompjuterea thaj te ovol ole šajipe vaš interneti relacie ano vakti e angažuibasko. 


E alosarde kandidatenca ka anolpe: 
· Kontrakti kotar jekhvakteske thaj vakteske bukja (bibućarne džene, bućarne džene e bipherde butikerdutne vaktea, penzionerenca) jase 
· Kontrakti kotar pana buti (bućarne džene e pherde butikerdutne vaktea ko aver manginutno e bukjako, jase dženo kasko manginutno nane Republika Srbia)

IMPORTANTNO LEPARIBE: Instituti nane đevaptuno vaš eventualno našalibe hakaj e bukja angažuime dženosko dži savo šaj te avol sebepi prmibe oleske butikerdutne statusesko thaj pheribe hakaj vaš buti (ano misal: ačhibe e pokibasko familiarno penzia, pokibe vaš situacia e bibućarnipasko thaj esavko). 

